
Imitasion trenajyorlar - bu dasturiy vositalar yordamida voqelikning matematik modeliga muvofiq 

uning haqiqiy modelini yaratishni ta'minlaydigan tizim. Dasturiy ta’minot tomonidan boshqariladigan 

ta’sirlar foydalanuvchini idrok etishning asosiy organlariga (ko’rish, eshitish, teginish, hidlash) 

qo’llanilganda, shuningdek simulyatsiya qilingan muhitning amalga oshirilayotgan harakatlarga haqiqiy 

reaksiyasini ta’minlashda foydalanuvchining kuzatilgan virtual muhitda shaxsiy ishtiroki ta’siri paydo 

bo’ladi. 

Trenajyor modellari tomonidan simulator so’zi, imitator ma’nosini anglatadi, shunisi ma’lumki 

barcha imitatolar trenning uchun mo’ljallangan. Tasodifan shu yo’nalishda ingliz tili adabiyotida bir 

vaqtning o’zida ikkita termin qabul qilingan computer-based training va simulation kompyuter treningi 

uchun asosan real vaqt va imutatsion modellash uchun mo’ljallangan. Trenajyor platformalarini qayta 

ishlovchilar kompyuter trenajyor sistemalari operatsiyalarini olib boradi dastur apparatlari vositalari 

tushunchasi modellashni ta’minlash real vaqtda uzluksiz jarayonda o’rganish maqsadlarida qo’llaniladi.  

Talabalarning kasbiy kompetensiyasini shakllantirish jarayoni trenajyordan  foydalanish orqali 

amalga oshiriladi. Imitasion trenajyor – fanni o’rganish jarayonida yuzaga kelgan muammolarni hal 

qilishga imkon beradigan axborot manbalari, tayanchlar va uslubiy vazifalar tizimiga asoslangan keng 

qamrovli dasturiy va pedagogik vositadir. Trenajyorning asosiy funksiyalari diagnostika, maslahat va 

nazorat bo’lib hisoblanadi.  

Komyuterli imitasion trenajyorning vazifalari - o’zlashtiriladigan materiallar yoki 

ko’nikmalarning kelgusi ish talablariga muvofiqligini ta’minlash, ta’lim jarayonining samaradorligi, 

shuningdek, mashg’ulotlar davomida o’rganilgan stereotiplarning haqiqiy mehnat sharoitlariga 

muvaffaqiyatli o’tkazilishini ta’minlash. 

Pedagogikada qo’llaniladigan o’quv vositalarini tasniflashda kompyuterli imitasion trenajyorlarni 

texnik o’quv vositalari (TO’V) toifasiga kiritamiz. Bular samaradorlikni oshirish maqsadida o’quv 

jarayonida ma’lumotlarni taqdim etish va qayta ishlash uchun ishlatiladigan tizimlar, komplekslar, 

qurilmalar va uskunalardir. 

O’quv jarayonida trenajyordan foydalanish talabalarning barcha fanlar bo’yicha bilimlarini 

takomillashtiradi. O’qitishning eng muhim kasbiy yo’nalish tamoyili, fikrlash faoliyati tamoyili, ta’lim 

printsipi tamoyili, tashkiliy faoliyatga sho’ng’ish orqali o’rganish tamoyili, integrativlik tamoyili, 

funksionallik tamoyilini amalda qo’llashga imkon beradi. 

Bularning  barchasi imitasion trenajyordan foydalanish asosida talabalarning kasbiy 

kompetensiyasini shakllantirish jarayonida ajralmas birlikni ifodalaydi. 

Imitasion trenajyor talabalarning kasbiy yo’naltirilgan odatiy vaziyatlarga tushishini ta’minlaydi.  

Imitasion trenajyor yordamida talabalarnik kasbiy yo’naltirilgan muloqotning ijtimoiy-madaniy 

jihatini o’zlashtirish, shuningdek, talabalar orasida kasbiy kompetensiyani takomillashtirishga yordam 

beradi. Bu hozirgi kunda qaysi faoliyat sohasiga jalb qilinmasin  har bir kishi uchun zarur hisoblanadi.  

Imitasion trenajyor odatdagi kasbiy muammolarni hal qilish jarayonida soha xodimlari faoliyatiga 

xos bo’lgan biror tizimlarda ishlashni o’rgatishni taqdim etadi. Shuni ta’kidlash kerakki, imitasion 

trenajyor diagnostika, monitoring va maslahat funksiyasini bajaradi. Ushbu o’quv-uslubiy vosita ta’lim 

jarayonining moslashuvchanligi, ochiqligi, qulayligi, individuallashuvi, ongliligi va ko’rinishini 

ta’minlaydi. Diagnostika funksiyasi talabalarning bilim, ko’nikma, tajriba darajasini, shu jumladan 

o’qituvchining talaba bilan muloqotining tashkiliy-kommunikativ jihatini ochib beradi. Ushbu o’quv-

uslubiy vosita biror tizimda ishlashning kasbiy jihatini aniqlash imkonini beradi. Imitasion trenajyorda 

mashqlar talabalarning bilim darajsiga qarab turli hil murakkablikda tuzilgan. Bu har bir talaba 

tayyorgarligining o’zgaruvchanligini ta’minlaydi. Har bir talaba imitasion trenajyor bilan ishlashning 

barcha bosqichlaridan o’tadi.  

Imitasion trenajyor o’quv-uslubiy vositalar tizimi bilan jihozlangan bo’lib, ular nafaqat vazifalar 

balki trenajyor bilan ishlashda turli darajadagi murakkablikdagi vazifalarni bajarish jarayonida yuzaga 

kelishi mumkin bo’lgan xatolarni bartaraf etish jarayoni bilan bog’liq bo’lgan nazariy ma’lumotnomalar 

tizimini ham o’z ichiga oladi.  

Imitasion trenajyorning boshqaruv funksiyasi o’quv materialini o’zlashtirishda talabaning ishini 

faollashtirishda namoyon bo’ladi. Trenajyorlarga nafaqat zarur bilim va ko’nikmalarni egallashni 

ta’minlaydigan, balki talabalarning asosiy aqliy funksiyalari va qobiliyatlarini rivojlantirishga yordam 

beradigan yetakchi savollarni, maslahatlarni kiritish maqsadga muvofiqdir. Bu amaliy matematika 

sohasi talabalarining kasbiy kompetensiyasini shakllantirish uchun zarurdir. Shuni ta’kidlash kerakki, 

har bir talaba topshiriqni qayta hal qilish, bir xil turdagi vazifalar guruhini hal qilish yoki ularning ta’lim 

ehtiyojlariga qarab ma’lum bir murakkablik darajasidagi vazifalarni bajarish imkoniyatiga ega.  

O’quv va ishlab chiqarish jarayonida kasbiy faoliyatni modellashtirish talabalarga kelajakdagi 

kasbiy faoliyatning yaxlit manzarasini to’g’ri va to’liq tasavvur qilish imkonini beradi. Fanlarni 

o’rganishga imitasion trenajyorni joriy etishning mohiyati o’quv jarayonida talabalarning kasbiy 

faoliyatiga taqlid qilishidir. Shu bilan birga, ular yaxlit kasbiy faoliyat bilan tanishadilar, ularda 

murakkab ko’nikma va qobiliyatlar, kasbiy muhim shaxsiy xususiyatlar va yaxlit motivatsion 

yo’nalishlar shakllanadi. 

Imitasion trenajyorlar ta’limning interaktiv shakllaridan birini ifodalaydi. Ta’lim simulyatsiyasi - 

bu batafsil ishlab chiqilgan qoidalar tizimiga ega tuzilgan senariydir, vazifalar va strategiyalar, ular aniq 

belgilangan maqsad bilan yaratilgan: to’g’ridan-to’g’ri haqiqiy dunyoga o’tkazilishi mumkin bo’lgan 

o’ziga xos vakolatlarni shakllantirishdir. 

Bugungi kunda inson faoliyatining jamiyatni axborotlashtirish va kompyuterlashtirish kabi tez 

rivojlanadigan boshqa sohasini topish qiyin. Shunga muvofiq, o’qitish sifati jahon standartlariga javob 

beradigan mehnat bozorida raqobatbardosh mutaxassislarga qo’yiladigan talablar ham ortib bormoqda. 

Shu munosabat bilan ta’lim  jarayonini sifatli va yanada takomillashtirilgan tashkil etish uchun yangi 

shart-sharoitlar, yangi ta’lim  tizimlari va ta’lim  texnologiyalarini ishlab chiqish masalasi dolzarb 

hisoblanadi. Imitasion trenajyorlarni yaratish va ulardan foydalanish ta’lim  jarayoni samaradorligini 

oshirishga qaratilgan. 

